
Reja:

1. Kombinatsiyalangan manikyurning asosiy tushunchalari.
2. Kombinatsiyalangan manikyurni amalga oshirish uchun foydalaniladigan asboblar.
3. Kombinatsiyalangan manikyurni bajarish texnikasi.
4. Apparat manikyuri.
5. Kesgichlarni tanlash va ularni qo‘llash.

Kombinatsiyalangan manikyur nima?

Umuman olganda, manikyurning bir turidan bir necha bosqichni birlashtirgan har qanday manikyurni birlashgan (kombinatsiyalangan) manikyur deb atash mumkin. Lekin, ko‘pincha bu o‘rinda mutaxassislar apparat manikyurining klassik yoki yevropacha manikyur bilan kombinatsiyasini nazarda tutishadi. Apparat va klassik manikyur turlari uyg‘unligi eng samaralisi hisoblanadi. Bu usul bilan, kesish deyarli imkonsiz bo‘lgan holatda ham, tirnoq plastinkasi va teriga zarar bermasdan chiroyli natijaga erishish mumkin. Kombinatsiyalangan manikyurning mashhurligi shunchalik yuqori va natijasi shunchalik chiroyliki, mutaxassis bu mashhurlikni saqlab qolish uchun tinmay o‘z ustida ishlashi kerak. 

Kombinatsiyalangan manikyurni bajarish texnikasi

Bu manikyur qanday qilinishini bilish uchun, apparat va klassik manikyurning birlashishini ko‘rib chiqamiz. Buning uchun quyidagi asboblar kerak bo‘ladi:
· quvvati 35 W dan kam bo‘lmagan qurilma (apparat);
· kesgichlar (mutaxassisning odatdagi standart to‘plamiga quyidagilar kiradi: sopol, ya’ni keramik konus, olmosli kichik silindr, olmosli katta va kichik konus, abrazivli alanga, fissurali kesgich);
· silliqlash dastagi (kalrachok)
· bafik;
· pilka;
· pusher;
· praymer (degidrator);
· tirnoq olgich.
Mutaxassisning o‘zi uchun esa qo‘lqop, niqob, vityajka, dezinfeksiyalash vositalari va ular uchun idishlar kerak bo‘ladi.

Kombinatsiyalangan manikyurning bosqichlari

1. Kombinatsiyalangan qirqiladigan manikyur tirnoqlarning uzunligi va shaklini to‘g‘irlash bilan boshlanadi. Buni amalga oshirish uchun siz odatdagi pilkadan foydalanishingiz mumkin.
2. Keyingi bosqichda kutikulani yumshatib o‘tirmasdan apparatdan foydalanamiz. 
3. Yupqa kesgich yordamida yon sinuslar va valiklarga ishlov beramiz.
4. Shundan so‘ng, ko‘tarilgan terini qaychi yoki tirnoq kesgichlari bilan olib tashlaymiz.
5. Agar zarur bo‘lsa, tirnoq yuzasini ham pilka yoki kesgich bilan qayta ishlaymiz.
6. Teri va tirnoqlarni qayta ishlab bo‘lganimizdan keyin tirnoqlarga gel-lak surtish mumkin.
7. Manikyurni kutikulaga maxsus yog‘ surtish bilan yakunlaymiz.

12-rasm. Kombinatsiyalangan qirqiladigan manikyur.

